
செய்திகளும் கடவுளுக்கும் மக்களுக்குமுள்ள தொடர் பைக் கூறும் சமயக் கருத்துக்களும் செய்யுள் வடிவிலேயே அமைந்தன ; இவ்வாறு கூறுவர் கூர்த்ஹோப் என்னும் ஆங்கில அறிஞர். எமர்சன் என்பாரும், இசையும் எதுகை யும் குழந்தைக்கு இன்பம் அளிப்பனவாம் என்றும், இலக்கிய வரலாற்றில் கவிதை நடையே உரை நடைக்கு முந்தியது என்றும் கூறுவர். இம்மரபையும் வரலாற்றையும் ஒட்டியே நம் மொழியும் அமைந்து கிடக்கின்றது. தமிழ் இலக்கிய வரலாற்றை அறிவோர் பாக்களே தமிழில் முதலில் எழுந்தன என்பதையும், பின்னரே உரை நடை வந்தது என்பதையும் எளிதில் உணர்வர். இன்னும் ஒரு சில மொழிகளிலுள்ளன போல் தமிழ் மொழியில் பலதுறைகளிலும் கலைகளிலும் உரைநடை இலக்கியங்கள் பல்கிப் பெருகவில்லை. -


	நடை என்பது தமிழில் ஒழுக்கத்தைக் குறிக்கும்"; செல்லும் செலவையும் குறிக்கும். நட என்பது இரண்டுக்கும் பகுதியாகும். செலவைக் குறிக்கும்பொழுது அது தொழிற் பெயராகின்றது ; பிற பொருளேக் குறிக்கும்பொழுது தொழிலாகு பெயராகும். அச் சொல் செய்யுள் நடை, உரை நடை என்னும் பொருள்களில் வழங்கும்பொழுது செய்யுள் உரைகள் செல்லும் செலவு என்பதைக் குறிக்கும். கால் நடையின் செலவு ஒருவரை ஓரிடத்திலிருந்து பிறிதோ ரிடத்திற்குக் கொண்டுசெலுத்துவதுபோல் இந்நடைகளும் செய்யுட் பொருளேயும் உரைக்கும் உரைப்பொருளேயும் ஒருவர் மனத்திலிருந்து பிறிதொருவர் மனத்திற்குக் கொண்டு போய்ச் சேர்க்கின்றன.' அவ்வாறு கொண்டுபோய்ச் சேர்க்கும் கருவிகள் செய்யுள் உரைநடைகளில் வழங்கும் சொற்களாகும்.


Style is the man என்ற ஆங்கிலச் சொற்ருெடரோடு இதனை ஒப்பிடுக.

செல்வ கேசவராய முதலியார், தி: வசன நடை (செந்தமிழ் - 5-ம் தொகுதி - பக் 13.)

		 இப்பக்கம் கடைசியாக 10 பெப்பிரவரி 2018, 13:18 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

